
Mamlakatimizda maktab ta’limini rivojlantirish ustuvor vazifalardan 

hisoblanadi[1]. Shu sababli O‘zbekiston Respublikasi Prezidentining 2022 yil 21 

dekabrdagi Farmoni bilan sobiq Maktabgacha ta’lim va Xalq ta’limi vazirligi negizida 

Maktabgacha va maktab ta’limi vazirligi tuzilib, faoliyati yo‘lga qo‘yildi. Shu sababli 

maktab ta’limi muvaffaqiyatini ta’minlashning yana bir asosi yaratildi. 

Maktab ta’limi muvaffaqiyati ijtimoiy-psixologik omillarining o‘quvchilar ruhiy 

salomatligiga ta’siri samaradorligini tahlil qilish shu jihatdan muhim ahamiyatga 

ega[2]. Bu o‘rinda ana shu masalaning tahliliga e’tiboringizni tortamiz. 

1. Psixologik samaradorlik. Maktab ta’limi muvaffaqiyati ijtimoiy-psixologik 

omillarining o‘quvchilar ruhiy salomatligida psixologik samaradorligi muhim o‘rin 

tutadi. Bu samaradorlikda quyidagilar muhimdir: 

a) o‘quvchilarning ruhiy sog‘lomligi; 

b) o‘quvchilarning ruhiy ko‘nikmaga egaligi; 

v) o‘quvchilarning ruhiy faoliyatga tayyorgarligi. 

Bu samarodorliklar muhim ahamiyatga egaligi bilan diqqatni tortadi. Shu 

jihatdan o‘quvchilarning ruhiy sog‘lomligiga maktab ta’limining ijtimoiy-psixologik 

omillari sabab bo‘ladi. Agar mazkur ijtimoiy-psixologik omillar sog‘lom bo‘lsa, 

o‘quvchilarda ruhiy sog‘lomlik tarkib topadi. Bordiyu bu omillarda salbiylik ko‘p bo‘lsa, 

o‘quvchilarning ruhiy sog‘lomligi qoniqarli bo‘lmaydi. 

Maktab ta’limi muvaffaqiyati ijtimoiy-psixologik omillari o‘quvchilarning ruhiy 

ko‘nikmasini to‘g‘ri rivojlantirishga asos bo‘ladi. Ruhiy ko‘nikmalarga ega o‘quvchilar 

ruhiy illatlar va kamchiliklardan holi shaxslar sifatida voyaga yetadi. Shu sababli 

maktab ta’limi muvaffaqiyati ijtimoiy-psixologik omillarining o‘quvchilar ruhiy 

ko‘nikmasini kutilgan darajada shakllantirish xususiyatlariga ega bo‘lishi maqsadga 

muvofiq bo‘ladi. 

Maktab ta’limi muvaffaqiyati ijtimoiy-psixologik omillarining samaradorligi 

o‘quvchilarning ruhiy faoliyatga tayyorgarligi bilan ham belgilanadi. Bunda o‘quvchilar 

ta’lim va hayotiy faoliyatdan ruhiy munosabatlarga to‘g‘ri kirishadi. Natijada ularning 

ruhiy salomatligi tadrijiy rivojlanib boradi. 

E’tibor berilsa, maktab ta’limi muvaffaqiyati ijtimoiy-psixologik omillarining 

psixologik samaradarligi o‘quvchilarda ruhiy sog‘lomlik, ruhiy ko‘nikmalik va ruhiy 

faoliyatga tayyorgarlik bilan belgilanadi. 

2.Pedagogik samaradorlik. Maktab ta’limi muvaffaqiyati ijtimoiy-psixologik 

omillarining pedagogik samaradorligi ham muhimdir[3]. Bunda quyidagilarga e’tibor 

berish lozim bo‘ladi: 

a) o‘quvchilarning ruhiy-axloqiy illatlardan xoliligi; 

b) o‘quvchilarning bilim olishga ruhiy tayyorgarligi; 

v) o‘quvchilarning ruhiy-tarbiyaviy faolligi. 

Mazkur samaradorliklar o‘quvchilarning ruhiy samaradorligini ta’minlashning 

mezonlaridir. Shu jihatdan maktab ta’limi muvaffaqiyati ijtimoiy-psixologik 

omillarining o‘quvchilar ruhiy-axloqiy illatlardan holi bo‘lishida amaliy ahamiyatga 

ega. Bunda o‘zgalarga ruhiy ta’sir o‘tkazmaslik, axloqiy qoidalarga rioya qilish va ruhiy 

tushkunlik kabi illatlardan holi bo‘lish muhimdir. Shu sababli ruhiy-axloqiy illatlardan 

holilik o‘quvchilarning ruhiy salomatligini ta’minlash asoslaridan biri hisoblanadi. 

Maktab ta’limi muvaffaqiyati ijtimoiy-psixologik omillari o‘quvchilarning bilim 

olishga ruhiy tayyorgarligida ham muhim o‘rin tutadi. Shu sababli ruhiy ko‘tarinkilik, 

murakkab holatlarda ruhan ezilmaslik va o‘z-o‘zini ruhiy tayyorlash bilim olishning 

ruhiy tayyorgarlik asoslarini tashkil qiladi. Bu eng muhim pedagogik 

samaradorliklardan biridir. 

Maktab ta’limi muvaffaqiyati ijtimoiy-psixologik omillari o‘quvchilar ruhiy-

tarbiyaviy faolligida muhim asos hisoblanadi. Bunda ruhiy faollik o‘ziga xos idrok, ong 

va dunyoqarashga ega bo‘lish bilan belgilanadi. Shu ma’noda maktab ta’limi 

muvaffaqiyati ijtimoiy-psixologik omillaridan oqilona foydalanish o‘quvchilarning 

ruhiy-tarbiyaviy faolligini tarkib toptirishda muhim ahamiyatga ega. 

Diqqat qilinsa, maktab ta’limi muvaffaqiyati ijtimoiy-psixologik omillarining 

pedagogik samaradorligi muhim xususiyatlarga ega bo‘lib, ular ta’lim va tarbiya 

jarayonini kuchaytiradi, o‘quvchilarning ruhiy salomatligini takomillashtiradi. 

3.Ijtimoiy samaradorlik. Maktab ta’limi muvaffaqiyati ijtimoiy-psixologik 

omillarining ijtimoiy samaradorligini idrok etish ham o‘ziga xos o‘rin tutadi. Bunday 

ijtimoiy samaradorlikda quyidagilarga erishiladi: 

a) o‘quvchilarning ruhiy chiniqqanligi; 

b) o‘quvchilarning ruhiy moslashuvchanligi4 

v) o‘quvchilar ruhiyatining kutilgan darajada rivojlanib borishi. 

Maktab ta’limi muvaffaqiyati ijtimoiy-psixologik omillarining muhim 

samaradorliklaridan biri o‘quvchilarning ruhiy chiniqqanligi bilan belgilanadi. Ta’lim 

jarayoni va hayotiy faoliyatda tabiiy ravishda o‘quvchilar ruhiy murakkab vaziyatlarga 

duch kelishadi. Bunday istalmagan murakkab vaziyatlarda ruhiy chiniqqan o‘quvchilar 

o‘zligini saqlab qoladi. Aksincha, ruhiy chiniqmagan o‘quvchilar murakkab 

vaziyatlarda ruhiy tushkunlik kabi holatlarga tushadi. Shu sababli maktab ta’limi 

muvafaqiyati ijtimoiy-psixologik omillaridan unumli foydalangan holda o‘quvchilarning 

ruhiy chiniqishiga erishishdir. 

Maktab ta’limi muvaffaqiyati ijtimoiy-psixologik omillarining yana bir ijtimoiy 

samaradorligi o‘quvchilarning ruhiy moslashuvchanligi bilan belgilanadi. Bunda turli 

holatlar, vaziyatlar va ijtimoiy muhitlarda o‘quvchilar tezkor ravishda ruhiy 

moslashuvchan bo‘lishi muhimdir. Buning uchun maktab ta’limi muvaffaqiyati 

ijtimoiy-psixologik omillaridan oqilona foydalangan holda o‘quvchilarning ruhiy 

moslashuvchanligini tarkib toptirish maqsadga muvofiq bo‘ladi. 

Maktab ta’limi muvaffaqiyati ijtimoiy-psixologik omillarining navbatdagi 

samaradorliklaridan biri o‘quvchilarning kutilgan darajada ruhiy rivojlanib borishi 

bilan belgilanadi. Bunda o‘quvchilar o‘zlarining yosh, jismoniy va aqliy xususiyatlariga 

mos ravishda ruhiy rivojlanib borishi kerak. Bu masalada aynan maktab ta’limi 

muvaffaqiyati ijtimoiy-psixologik omillarining sog‘lomligi muhim o‘rin tutadi. Umuman 

o‘quvchilarning ruhiy rivojlanib borishi maktab ta’limi muvaffaqiyatining asoslaridan 

birini tashkil etadi. 

 
Rasm. Maktab ta’limi muvaffaqiyati ijtimoiy-psixologik omillarining 

o‘quvchilar ruhiy salomatligiga ta’siri samaradorligi. 

E’tibor berilsa, maktab ta’limi muvaffaqiyati ijtimoiy-psixologik omillarining 

ijtimoiy samaradorligi o‘ziga xos ahamiyatga ega bo‘lib, u o‘quvchilarning ruhiy 

salomatligini ta’minlashda muhim o‘rin tutadi. 

Shunday qilib maktab ta’limi muvaffaqiyati ijtimoiy-psixologik omillarining 

o‘quvchilar ruhiy salomatligiga ta’siri samaradorligi psixologik, pedagogik va ijtimoiy 

samaradorliklar bilan belgilanadi. Buning uchun maktab ta’limi muvaffaqiyatiga asos 

bo‘luvchi sog‘lom ijtimoiy-psixologik omillardan oqilona foydalanish maqsadga muvofiq 

bo‘ladi. E’tibor bering: 

